
“Gba ìgbéga láti ibi iṣẹ́ - Asháwó
Lọ fún ìnasẹ̀ ìgbáfẹ́ ni alẹ́, láì mú ẹlòmíràn lọ́wọ́ - Asháwó
Jẹ́ ìyá ń dágbé, tí ń ṣe olùdátọ́ ọmọ - Asháwó
Ra ọkọ̀ ayọ́kẹ́lẹ́ - Asháwó
Wí fún ọlọ́jà nínú ọjà kí ó ma ṣe fi ọwọ́ kàn ọ́ - Asháwó
Fakọyọ nínú ẹ̀kọ́ ìwé rẹ - Asháwó
Èmi! Asháwó! Ìwọ, Asháwó! Gbogbo wa, Asháwó!”

Àkọlé ìfihàn yìí “Asháwó”, jẹ́ ọ̀rọ̀ ìkélé tí à ń lò ní orílẹ̀ èdè Nàìjíríà láti tọ́ka sí òṣìṣẹ́ ìbálòpọ̀ tàbí ọlọ́jà alẹ́.
 
Pẹ̀lú ìmúṣinṣin ètò ìṣèlú tí ó fàyè gba àwọn ọkùnrin láti gàba lé obìnrin lórí ní orílẹ̀ èdè Nàìjíríà, ọ̀rọ̀ ìkélé náà ti 
bú ramúramù láti ọ̀rọ̀ àlùfànsá di àmì ẹ̀tanú fún gbogbo obìnrin ilẹ̀ Nàìjíríà. Obìnrin orílẹ̀ èdè Nàìjíríà, ní ìfàyègbà 
kékeré rẹ̀ mọ̀ dájú ṣáká pé òun le kan àbùkù ọ̀rọ̀ náà, níbikíbi àti lójojúmọ́ pẹ̀lú.
 
Ìfihàn àpapọ̀ yìí ní ṣe pẹ̀lú àwọn iṣẹ́ láti ọwọ́ àwọn olúda l’óbìnrin láti ìlú Èkó, ní orílẹ̀ èdè Nàìjíríà. Nípa ìlànà ìṣe 
bí oge ṣíṣe, àkọsílẹ̀ amóhùnmáwòrán àti onírúurú iṣẹ́ ọnà àfojurí òun ìtàgé, àwọn obìnrin yìí fọhùn lórí ẹ̀gbín nìì 
tí ń kojú àwọn obìnrin orílẹ̀ èdè Nàìjíríà : ipa ìfaradà wọn, ìdáhùn àti ìfojúsùn gbogbogbò lórí ìṣẹ̀lẹ̀ náà láti sọ ọ́ 
di mímọ̀ jinlẹ̀jinlẹ̀, bẹ́ẹ̀ náà ni gbígbé gègé lé àwọn ọ̀nà àbáyọ tí ó le pa ọ̀rọ̀ ẹ̀tanú yìí run bámubámu.
 
Àyípadà ìtàn náà kò le wáyé láti ọ̀dọ̀ àwọn olùfaragbá nìkan. Àfihàn yìí ń gbèrò láti pe àwọn ọkùnrin Nàìjíríà níjà, 
nítorí àwọn gan-an ni ọ̀dádá gbòógí nínú ọ̀ràn yìí, kí wọ́n lè fọwó sowọ́pò fún ìdánilójú ìgbárùkùtì àti ìkópa nínú 
ṣíṣẹ̀ dá àyíká tí ó ní ààbò, tí ó rọ’ni lọ́rùn, tí ó sì ní ìyọ̀nda fún àwọn obìnrin orílẹ̀ èdè Nàìjíríà láti gbèrú.

[ASHÁWÓ: Ta ló sọ wípé alágbèrè ni ẹ́??] jẹ́ àṣàyàn nínú ìpè gbogbogbo ikọ̀ Apexart. Fún àlàyé ẹ̀kúnrẹ́rẹ́ àti 
àwòrán, o lè kàn sí https://apexart.org/snipes.php. tàbí kí o fi ọ̀rọ̀ ṣọwọ́ sí ash.hagerstrand@apexart.org

David Amaechina, tí ìnagijẹ rẹ̀ ń jẹ́ SNIPES ń ṣe olùdá eré oníṣe òun aláré ìtàgé ọlọ́nà púpọ̀, oníjó sẹ́lẹ́ńsẹ́ oní-tẹ̀lé-ǹ-tẹ̀lé 
pẹ̀lú pẹ̀lú olùṣètò agbègbè, tí ó sì fi ìlú Èkó, ní orílẹ̀ èdè Nàìjíríà ṣe ibùgbé. Iṣẹ́ rẹ wulẹ̀ máa ń dá lórí ìmúdàgbà àsìkò sí àsìkò 
ní ìfojúsùn adúláwọ̀ (Áfíríkà); bákan náà ló sì tún ya kan àwọn ìṣe ìtàgé tí ń jẹyọ láti inú kùsà ìrántí, àlọ́ àsìkò àti àwọn àṣà, ìṣe 
àmúfikún àgbáyé tí òún ní ìrírí gbòógì pẹ̀lú. 

